
REPUBLIKA E SHQIPERISE
MINISTRIA E FINANCAVE DHE EKONOMISE



AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE
 PROGRAM ORIENTUES PËR PROVIMIN PËRFUNDIMTAR

NË DREJTIMIN MËSIMOR “PËRPUNIM DRURI”, 
NIVELI III AP
 (Niveli IV i KSHK
) 

TIRANË, 2020
Në përfundim të nivelit të III-të në drejtimin mësimor ”Përpunim druri”, Niveli III AP (Niveli IV i KSHK),  nxënësit i nënshtrohen Provimit Përfundimtar të praktikës profesionale të integruar, në zbatim të udhëzimit nr. 15, datë 26.04.2020 “Për organizimin dhe zhvillimin e provimeve në Arsimin dhe Formimin Profesional”. 

Programi orientues për provimet përfundimtare të drejtimit mësimor ”Përpunim druri”, përmban kompetencat më të rëndësishme dhe më përfaqësuese për këtë drejtim mësimor, të trajtuara në modulet e detyruara të praktikës profesionale në klasën e 13-të, që i përket këtij niveli. 

Ky program i ndihmon nxënësit të përqendrohen në ato kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për drejtuesit e të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në shkollat e larta apo në arsimin pas të mesëm.

Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh kompetencat e përfshira në këtë program, si edhe udhëzimet për vlerësimin e nxënësve.

Përmbajtja e programit për Provimin e Praktikës Profesionale të integruar

Programi orientues për provimin e praktikës profesionale të integruar, në drejtimin mësimor ”Përpunim druri”, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:

	Nr
	Kompetencat profesionale
	Posti i punës
	Pikët

	1
	Të kryejë zbërthimin e projektit të objekteve me bazë druri. 
	Detyra 1: “Vlerësimi i një ose më shumë prej proceseve për zbërthimin e projektit të një objekti me bazë druri”
	20

	2
	Të kryejë ndjekjen e punimeve për ngritjen e repartit të përpunimit të drurit.
	Detyra 2: “Vlerësimi i një ose më shumë prej proceseve për ndjekje e punime për ngritjen e një reparti të përpunimit të drurit” 

	20

	3
	Të prodhojë objekte prej druri, ose gjysmё tё gatshme. 
	Detyra 3: “Vlerësimi i një ose më shumë prej proceseve për prodhimin e një objekti prej druri, ose gjysmë të gatshme”  
	35

	4
	Të  ndjekë  procesin e  tharjes së lëndës drunore. 

	Detyra 4: “Vlerësimi i një ose më shumë prej proceseve për ndjekjen e tharjes së lëndës drunore”
	15

	5
	Të kryeje vizatime teknike tё pёrpunimit tё drurit me AutoCAD.
	Detyra 5: “Vlerësimi i një ose më shumë prej proceseve për kryerjen e vizatimeve teknike të përpunimit të drurit më AutoCAD” 
	10

	
	Shuma
	100


b) Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve në “poste pune”, grupe pune ose në mënyrë individuale, në bazën prodhuese të shkollës.

· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin nr. 15. Datë 26.04.2019  “Për organizimin dhe zhvillimin e provimeve në arsimin dhe formimin profesional” në fuqi. 

· Në çdo detyrë respektimi i rregullave të sigurimit teknik dhe mbrojtjes së mjedisit duhet të jenë domosdoshmërish të përfshira në vlerësim. 

· Në vlerësimin e kompetencave profesionale, rekomandohet t’i lihet hapësirë për vlerësim dhe bashkëbisedimit profesional ndërmjet anëtarëve të komisionit dhe nxënësit, pasi ai është element i rëndësishëm i secilës prej kompetencave të listuara. Komisioni i vlerësimit duhet të hartojë paraprakisht pyetjet për bashkëbisedimin profesional. 

· Nxënësit duhet të punojnë në mënyrë të pavarur, pa ndërhyrjen e komisionit duke u testuar/vlerësuar në një nga proceset e punës për çdo detyrë, kjo edhe për shkak të kohës së kufizuar 3 orë të provimit praktik.

· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme. Gjithashtu, komisioni duhet të hartojë dhe një listë kriteresh vlerësimi për produktin përfundimtar. 

· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

Realizimi i Detyrës 1: “Vlerësimi i një ose më shumë prej proceseve për zbërthimin e projektit të një objekti me bazë druri” 
Nxënësi duhet të testohet për një ose më shumë procese pune si: Përgatitja  e zbërthimit të projektit të objekteve me bazë druri; Zbёrthimi dhe përpunimi i vizatimit të objektit prej druri; Hartimi i  dokumentacionit teknik tё objekteve prej druri; Kryejen e llogaritjeve tё thjeshta ekonomike për projektin e objekteve me bazë druri. 
Nxënësit i vihet në dispozicion pajisjet dhe materialet e nevojshme për realizimin e detyrës. Detyra përcaktohet dhe jepet me short, e me pas nxënësi realizon preceset e përcaktuara në këtë detyrë. 
Nxënësi testohet për përzgjedhjen e materialeve dhe veglave të domosdoshme si dhe për një ose më shumë prej proceseve të zbërthimit të objektit të përvcaktuar. Komisioni vlerësues mbikëqyr nxënësin në procesin/proceset konkrete që ai kryen, si dhe zhvillon bashkëbisedim profesional. Nxënësi duhet të vlerësohet në mënyrë idividuale dhe instrumenti i vlerësimit duhet të jetë lista e kontrollit, e cila hartohet nga komisioni vlerësues. Kjo listë kontrolli duhet të përmbajë të gjitha hapat dhe elementet e realizimit të kësaj detyre. 

Realizimi i Detyrës 2: “Vlerësimi i një ose më shumë prej proceseve për ndjekje e punime për ngritjen e një reparti të përpunimit të drurit” 
Nxënësi duhet të testohet për një ose më shumë procese pune si: Ndjekja e kryerjes së   proceseve tё punës pёr pёrgatitjen e sheshit tё depozitёs sё lёndёs tё parё; Kryerja e proceseve tё punёs pёr pёrgatitjen e repartit tё makinerisё; Kryerja e  proceseve tё punёs pёr pёrgatitjen e repartit tё montimit.
Nxënësit i vihet në dispozicion pajisjet dhe materialet e nevojshme për realizimin e detyrës. Detyra përcaktohet dhe jepet me short, e me pas nxënësi realizon preceset e përcaktuara në këtë detyrë. 
Nxënësi testohet për përzgjedhjen e materialeve dhe veglave të domosdoshme si dhe për një ose më shumë prej proceseve të ndjekjes së punimeve për ngritjen e një reparti të përpunimit të drurit. Komisioni vlerësues mbikëqyr nxënësin në procesin/proceset konkrete që ai kryen, si dhe zhvillon bashkëbisedim profesional. Nxënësi duhet të vlerësohet në mënyrë idividuale dhe instrumenti i vlerësimit duhet të jetë lista e kontrollit, e cila hartohet nga komisioni vlerësues. Kjo listë kontrolli duhet të përmbajë të gjitha hapat dhe elementet e realizimit të kësaj detyre. 

Realizimi i Detyrës 3: “Vlerësimi i një ose më shumë prej proceseve për prodhimin e një objekti prej druri, ose gjysmë të gatshme”  
Nxënësi duhet të testohet për një ose më shumë procese pune si: Përgatitja e  vendit të punës për ndjekjen dhe kryerjen e punimeve pёrgatitore për prodhimin e objekteve prej druri ose gjysmë të gatshme; Kryerja e proceseve tё punës  nё makineri pёr prodhimin e objekteve prej druri ose gjysmё tё gatshme; Kryerja  e proceseve të punës  nё makina tё avancuara tё pёrpunimit tё drurit; Ndjekja e  proceseve të punës të ngjitjes dhe presimit pёr realizimin e objekteve prej druri ose gjysmё tё gatshme; Ndjekja e proceseve tëpunës për veshjen me tapiceri të objekteve prej druri; Kryerja e proceseve të punës me pllakat me bazë druri (panele); Ndjekja e  proceseve tё montimit dhe pёrfundimit pёr  objekte prej druri; Kryerja e proceseve të restaurimit të objekteve prej druri; Ndjekja dhe kryeja e procese për realizimin e objekteve prej druri për ndërtim si, kapriatë, kallëpe, trarë të rrumbullakët; Kryerja e llogaritjeve tё thjeshta ekonomike pёr prodhimin e objekteve prej druri ose gjysmё tё gatshme.
Të gjitha hapat e provimit ndiqen si detyrat më sipër.
Realizimi i Detyrës 4: “Vlerësimi i një ose më shumë prej proceseve për ndjekjen e tharjes së lëndës drunore”
Nxënësi realizon një ose disa prej proceseve të mëposhtme:

Ndjekja  dhe kryerja e  proceseve për pёrgatitjen e vendit tё punёs pёr tharjen e materialit drunor, nё natyrë, dhoma, tunele, pajisje dhe  makina; Ndjekja dhe kryerja e  procese tё punës pёr pёrgatitjen e materialit drunor pёr tharje; Ndjekja e procesit të tharjes natyrore e artificial dhe kryerja e proceseve gjatë tharjes artificiale tё materialit drunor nё dhoma, pajisje, makina.
Të gjitha hapat e provimit ndiqen si detyrat më sipër.

Realizimi i Detyrës 5: “Vlerësimi i një ose më shumë prej proceseve për kryerjen e vizatimeve teknike të përpunimit të drurit më AutoCAD”
Nxënësi kryen njërin ose disa nga proceset e mëposhtme: 

Parapërgatitja, realizimi i vizatimit teknik për pёrpunimin e drurit me AutoCAD; Përdorimi i komandave të duhura për realizimin e një vizatimi të ri; Përdorimi i disa prej mënyrave të vizatimit  të drejtëzës në AutoCAD; Vizatimin e një prej figurave gjeometrike si trekendësh, drejtkëndësh, shumkëndësh në AutoCAD. Përdorimi i komandave të menusë së modifikimit; Pjesëmarrje në realizimin e vizatimin teknik me AutoCAD.
Të gjitha hapat e provimit ndiqen si detyrat më sipër.

